Populasie: 49,052,489 (Bykans
die helfte van die bevolking is
jonger as 20) .

Ongeveer 79.7% dui aan dat
hulle die Christelike geloof
ondersteun. 'n Vigs epidemie
veroorsaak dat bykans 1200
persone daagliks sterf, wat 'n half
miljoen kinders wees laat.
Geweld is 7 keer so erg in Suid-
Afrika as in Amerika.

Drie gebedsversoeke:

«1. Bid vir vrede en veiligheid in
die tyd van die Wéreldbeker.

2. Bid vir eenheid, krag en visie
van alle Christelike kerke in die
land om met hierdie geleentheid
die liefde van die Here te deel

3. Bid dat God 'n verandering sal
bring aan die armoede en

geweld in ons land

(Met erkenning aan The
Ultimate Goal (TUG))

( pediqree, F&s;_wn and pasta

Populasie: Meer as 60 miljoen
waarvan 87.7% aan die Katolieke
kerk behoort ( baie net in naam).
Eens bestempel as “Belpase
“(Beautiful country), maar nou
bekend as 'n “siek man” weens
ekonomiese stagnasie en
politieke onstabiliteit. 7de
grootste ekonomie in die wéreld.

'n Bedreigde ‘spesie’ in Italié is
jong mense. 'n Vyfde van die 59.1
miljoen mense is ouer as 65 en
daar is meer oupas en oumas as
kleinkinders!

Die berugte Mafia het alle vlakke
van die Iltaliaanse samelewing
binne gedring.

Drie gebedsversoeke:

1. Bid dat die baie Italianers wat
aan betekenislose tradisies
vashou 'n lewensveranderende
verhouding met Jesus Christus
sal hé.

2 . Vir leiers wat met nederigheid
'n voorbeeld kan wees vir mense
om na te volg.

3 . Bid dat die Italianers bevry sal
word van die mag van die mafia .

Sondag 13 Junie 2010

Populasie: 111,211,789

Gelowe: 95% Christene (waarvan 89%
Rooms-Katoliek, 47% woon weekliks
kerkdienste by)Mexico het nie 'n
amptelike godsdiens nie, die kerk
neem nie deel aan publieke opvoeding
in die land nie. Dis die grootste
Spaanssprekende nasie in die wéreld.
Histories Roomse Katolieke, heel
dikwels kultureel, nie weens geloof.
Meer as 50% van die inwoners is
jonger as 20 jaar.

Mexico Stad is besig om teen 6-8
duim per jaar te sink omdat dit gebou
is op 'n ondergrondse reservoir. Al hoe
meer water word uitgepomp om te
voorsien in die behoeftes van die meer
as 15 miljoen mense.

Drie gebedsversoeke:

1 Bid vir bediening aan jong mense,
veral die straatkinders van Mexico
Stad ('n geskatte 600 000, wat op
straat slaap)

2 Bid vir geregtigheid in die
voortgaande botsings tussen dwelm
sindikate en die Mexikaanse gereg.
Meer as 14 000-dwelm verwante
sterftes sedert 2006

*3 Prys God vir die vertaling van die
Bybel in tale van sommige van die
kleinste stamme.

Populasie: 38,303,706

Persentasie Christene: 0.29%
van die bevolking. Arabiere
(Meerderheid inwoners)
probeer lank reeds hulle
dominansie afdruk. Na‘n
burgeroorlog waarin 100 000
mense dood is soek die land
hulle stabiliteit in die Sharia -
wetgewing en die Islam.

Daar is ‘n nuwe openheid vir
die evangelie, veral onder die
Berber minderheid. Gelowiges
onder veral die Arabiere word
geintimideer en vervolg deur
selfs eie familie. Hulle sukkel
om standvastig te bly.

Drie gebedsversoeke:

1 Geweldige teenstand teen
die Evangelie

2 Bid vir die nuwe klein kerkies
wat ontstaan

<3 Bid vir vertaling van Bybel en
verspreiding wat baie moeilik is



Populasie: 16,601,707

Ongeveer 86% mense beskou
hulleself as Christene. Dis 'n land van
uiterstes in Suid-Amerika met
woestyne, vulkane, sneeubedekte
bergtoppe, graslande, woude.
Gedurende die bewind van Gen
Pinochet van 17 jaar is mense

gemartel en vermoor en meer as 3000

het gesterf of is vermis. Vandag is
Chile een van die mees stabiele en
ekonomies sterk lande in Suid-
Amerika . Steeds leef 19% van die
bevolking onder die broodlyn.

In die Atacama woestyn van Chile het
dit in 40 jaar nie gereén nie! In die
bergagtige streek is daar meer as
1500 vulkane en 'n groot klomp van
hulle is nog aktief.

Drie gebedsversoeke:

1. Prys God vir die stabilisering van
die nasie na die jare lange
onderdrukking. Bid vir vergifnis vir
hierdie verdeelde nasie.

2 . Die politieke probleme van die
verlede bly pynlike stryd vir baie
mense. Christene is ook verdeeld oor
sekere sake. Bid vir versoening en
eenheid.

«3. Bid vir regstelling van ongelykheid
tussen die rykes en armes deur die
persone in magsposisies.

Populasie: 10,707,924

Ongeveer 86.7% mense verwys
na hulleself as Christene .
Ongeveer 90% van die bevolking
raadpleeg spiritiste en hekse.
Jehovah Getuies, Mormone en
New Age filosofieé se aanhangers
groei ook.

Daar is min bekommernis vir
weéreld evangelisasie by Portugese
kerke.

Jong kinders in Portugal word
dikwels spiritueel verwaarloos.
50% eksperimenteer met dwelms

Drie gebedsversoeke:

1 Dat mense verlos sal word en
dat Christen leiers wat omgee, in
staat sal wees om dwaalleringe uit

te wys.

2 Dat Portugese Christene
betrokke sal raak by wéreld
evangelisasie

3 Bid vir persone wat werk met
dwelmslawe, en dat die 0é van
jong mense sal oopgaan vir die
gevare van dwelm afhanklikheid

Sondag 13 Junie 2010

Populasie: 307,212,123

Die VSA is die grootste en mees
tegnologies kragtige ekonomie in die
wéreld. Dit bestaan uit 50 state en 'n
federale distrik. Grootste gedeelte is
geleé in Noord Amerika waar 48
state is, met Kanada na die noorde
en Mexico na die suide. Dit die 3de
grootste land in die wéreld. Dis 'n
sekulére land met godsdiens vryheid.
In 2002 het 59% van Amerikaners
gesé godsdiens is vir hulle belangrik.
In'n opname in 2007 het 78.4%
volwassenes hulself as Christene
geidentifiseer. Geen ander land in
die wéreld is so sterk deur Bybelse
Christenskap beinvioed as die VSA
nie.

35 miljoen mense in armoede onder
die broodlyn.

Drie gebedsversoeke:

1 In die laaste eeu het die VSA
meer sendelinge uitgestuur as enige
ander land. 35% van alle buitelandse
sendelinge is Amerikaners

2 Bid dat die President en regering
van die land vir die besluite wat hulle
daagliks neem.

«3 Bid vir wysheid om Moslem en
Islam kwessies te hanteer

Populasie:5,463,046

Slowakye is geleé in Sentraal
Europa, suid van Pole, voorheen
deel van Tsjeggo-Slowakye. Dis 'n
ruwe en bergagtige land met
pragtige mere en valleie. Die land is
'n groeiende demokrasie bekend vir
van die wéreld se beste ys-hokkie
spelers.

10% van die inwoners is Hongare .
Die land het 'n groot sigeuner
(Romani) bevolking wat baie arm is
en sosiale verkeer ontneem word.
Daar is ‘n sterk Christelike
geskiedenis, maar die meeste kerke
Is tradisioneel en getalle neem af.
Daar is jaarliks 'n Lutherse
konferensie vir jongmense wat baie
getalle trek.

Katolieke 68.9%, Protestant 10.8%,
Griekse Katolieke 4.1%, ander
3.2%, Geen 13%.

Drie gebedsversoeke:

«1 Bid vir die jeug van die land wat
baie passief en sinies is teenoor die
lewe en die Christelike geloof

2 Bid vir die gemarginaliseerde
sigeuners (Roma) sowel as ander
minderheidsgroepe in die land.

3 Bid vir goeie rigtingwysers vir die
nasie wat al hoe meer betrokke
raak by internasionale politiek en
ekonomie



